


	 “Kawalan pencegahan penyakit

	 34A.	 (1)	 Pemegang lesen hendaklah memastikan langkah-langkah sewajarnya 
diambil bagi mencegah dan mengawal merebaknya wabak atau penyakit di premis 
berlesen pada setiap masa. 

		  (2) 	 Pemegang lesen hendaklah memastikan jarak sosial selamat antara           
mana-mana orang dan/atau sesama pekerjanya di premis sekurang-kurangnya satu 
meter dalam semua keadaan termasuklah bagi semua pintu masuk, apa-apa kaunter, 
lobi atau mana-mana tempat yang difikirkan sesuai oleh Majlis dan perlu membuat 
penandaan bagi tujuan tersebut.

		  (3) 	 Jika berlaku penularan wabak yang disebarkan melalui pernafasan, 
pemegang lesen boleh –
 
			   (a)	 mewajibkan pemakaian pelitup muka ke atas pekerja dan  
				    mana-mana orang bagi urusan atau perkhidmatan yang  
				    memerlukan kontak rapat antara pekerja dan mana-mana orang;  
				    atau

			   (b)	 menghendaki pekerja dan mana-mana orang yang berurusan di  
				    premis bagi mengenakan pelitup muka pada setiap masa. 

		  (4)	 Pemegang lesen hendaklah memastikan bahawa – 

			   (a)	 premis berlesen disanitasi dan dinyahjangkit secara kerap dan  
				    konsisten sekurang-kurangnya dua kali sehari; 

			   (b)	 cecair pembersih tangan disediakan di premis berlesen pada  
				    setiap masa bagi kegunaan pekerja dan mana-mana orang yang  
				    berurusan di premis berlesen; dan

			   (c)	 pekerja diwajibkan untuk membersihkan tangan dengan kerap  
				    dan setiap kali sebelum berurusan dengan mana-mana orang di  
				    premis berlesen. 

		  (5)	 Pemegang lesen hendaklah memastikan langkah-langkah pencegahan  
		  penyakit berjangkit diamalkan di premis berlesen pada setiap masa seperti  
		  berikut :

			   (a)	 pemeriksaan suhu badan pada setiap hari bagi pekerja dan tahap  
				    kesihatan pekerja direkodkan secara teratur dan konsisten; dan

			   (b)	 mana- mana pemegang lesen yang apabila mengetahui wujudnya  
				    penyakit berjangkit itu di premis berlesennya hendaklah  
				    memberitahu pegawai penjaga pejabat kesihatan daerah atau  
				    kemudahan kesihatan kerajaan atau balai polis yang paling hampir,  
				    seboleh-bolehnya tanpa kelengahan, tentang kewujudan penyakit  
				    itu. 

